Оқушылардың республикалық олимпиадасына іріктеу (облыстық кезең)

 ІІ тур 
9-сынып

    (Қазақ тілі мен әдебиеті)

      Екінші турға бірінші турға қойылатын ұпайдың кемінде жартысын (25ұпай) жинаған оқушылар қатыса алады. Екінші турға қатысушыларға қазақ тілі мен әдебиеттен 5 сұрақ қойылады.


Екінші турдың сұрақтарына берілген жауаптарды бағалау тәртібі:


Әр сұраққа қойылатын ең жоғарғы баға – 10 ұпай, бағалау мынадай критерийлерге негізделеді:


9-10 ұпай – жауабы ерекше, жауап барысында мектеп бағдарламасынан тыс мәліметтер мен деректерді келтіре отырып, терең білім алғанын байқатады;


7-8 ұпай – сұраққа толық жауап беріледі, кейбір қосымша мәліметтер келтіре білді;


5-6 ұпай – жауап барынша толық болмады, терминдерді түсіндіруде, анықтамалар мен ережелерді айтуда, сөйлем талдауда кейбір қателер кездесті;


3-4 ұпай – жауабы толық емес, дөрекі қателер кетті;


1-2 ұпай – сұраққа жауаптың қатысы жоқ, нақты емес.

      Екінші турдан оқушының жинайтын ең жоғарғы ұпайы – 50. Олимпиаданың екі турынан да жоғары ұпай  ала білген оқушының 100 ұпай жинауға мүмкіндігі бар.

	№
	Пән атауы
	Мазмұны

	1
	Қазақ әдебиеті
	Жұлдызың туды оңыңнан,

Жан біткен ерді соңыңнан.

Он сан Алаш баласын

Жусатып қойдай өргіздін,

Жұмсап жүрсің қолыңнан.....
Үзінді  қай автордың өлеңінен алынған? Бұл туындыда не туралы айтылатынын қысқаша баяндап беріңіз. 
ЖАУАБЫ:

Бұл Бұқар жырау Қалқаманұлының «Әй, Абылай, Абылай»  өлеңінен немесе толғауынан алынған үзінді. Ол ХҮІІІ ғасырда жоңғар басқыншыларына қарсы Қазақ-жоңғар соғысының бастаушысы әрі ұйымдастырушысы, атақты Абылай ханның ақылшысы. Заманындағы сыншылар оны «көмекей әулие» деген. Сөйлегенде көмекейі бүлкілдеп, аузынан тек өлең сөз төгіледі екен. Бұқар жырау шығармаларының тақырыптық аясы, шеңбері – жақсылық пен жамандық, ездік пен ерлік, ізгілік пен зұлымдық, әділдік пен әдептілік, жастық пен кәрілік, татулық пен араздық, достық пен дұшпандық, адалдық пен арамдық, тектілік пен азғындық, тұтастық пен бірлік. Бұқар жырау «Әй, Абылай, Абылай» атты толғауында өзі куә болған Сабалақ атпен жүріп, Әбілмәмбет төренің түйесін баққан Абылайдың он бір жасынан бергі өмірінен деректер береді.


	2.
	Қазақ әдебиеті
	 Кеуделері кепедей,

Мұрындары төбедей,

Күрек тісі кетпендей,

Кеңірдегі жүһіттің көріндей...

1. Өлеңде қолданылған ажарлаудың түрі және оның ережесін айтыңыз
A) инверсия

B) метафора

C) аллегория

D) ассонанс

E)  теңеу  

2. Затты барынша ұлғайта суреттеу деген не және ережесін айтыңыз
A) гипербола

B) метафора

C) аллегория

D) ассонанс

E)  литота  
ЖАУАБЫ: 1 Е, 2 А
Теңеу - затты, құбылысты немесе заттың, нәрсенің, құбылыстың белгісін, қасиетін, сапасын көрсететін көркемдік ұғым. Теңеу -дай, -дей, -тай, -тей жұрнақтары жалғану арқылы жасалады.

Гипербола  - күшейту деген мағынаны білдіреді. Гипербола қиял бейнелерін жасауға қатысатын әдістердің бірі. Гипербола деп нәрсенің жеке сипаттары, белгілері үлкейтіліп көрсетілуін айтады.



	3.
	Қазақ тілі
	Сөйлемге синтаксистік талдау жаса.

Қолымдағы допты тарс еткізіп босағаға тастай бердім де, мен сол екпініммен тор үйге қарай беттедім.
ЖАУАБЫ: 
Қолымдағы (анықтауыш) допты (толықтауыш) тарс еткізіп (пысықтауыш)  босағаға (пысықтауыш) тастай бердім (баяндауыш) де, мен (бастауыш) сол екпініммен (пысықтауыш) тор үйге қарай (пысықтауыш) беттедім (баяндауыш).

Екі компоненттен құралған, салаласа байланысқан құрмалас сөйлем, ыңғайлас салалас. «Де» жалғаулық шылауы арқылы байланысқан. Айтылу мақсатына қарай хабарлы сөйлем.

Мен беттедім – қиыса байланысқан етістікті сөз тіркесі;

Сол екпініммен беттедім – пысықтауыштық қатынасқа құрылған, жанаса байланысқан етістікті сөз тіркесі;

Қолымдағы доп – анықтауыштық қатынасқа құрылған, қабыса байланысқан, есімді сөз тіркесі;

Үйге қарай беттедім – пысықтауыштық қатынасқа құрылған, жанаса байланысқан, етістікті сөз тіркесі;

Босағаға тастай бердім – пысықтауыштық қатынасқа құрылған, қабыса байланысқан, етістікті сөз тіркесі;

Тарс еткізіп тастай бердім – пысықтауыштық қатынасқа құрылған, жанаса байланысқан, етістікті сөз тіркесі;

Допты тастай бердім – толықтауыштық қатынасқа құрылған, меңгеріле байланысқан, етістікті сөз тіркесі.



	4.
	Қазақ тілі
	Мәтіндегі қарамен берілген сөздерге морфологиялық талдау жаса.
ЖАУАБЫ: 
Күзде: күз – түбір (зат есім), де – жатыс септігінің жалғауы;
Аралығындағы: ара – түбір, -лық – сөз тудырушы жұрнақ, -ы-тәуелдік жалғауының 3-жағы, -нда – жатыс септігінің жалғауы, -ғы – сын есім тудырушы жұрнақ;

Бардық: бар – түбір, -ды – жедел өткен шақ, -қ – жіктік жалғауының 1 жағы;

Дірілдей: дір – түбір (еліктеуіш), -іл – зат есім тудырушы жұрнақ, де – етістік тудыршы жұрнақ, -й – көсемшенің жұрнағы;

Отыратын: отыр – түбір, -атын – есімшенің жұрнағы;

Денсаулығының: денсаулық – түбір, -ы – тәуелдік жалғауының 3-жағы, -ның – ілік септігінің жалғауы;

Қаладан: қала – түбір (зат есім), -дан – шығыс септігінің жалғауы;

Отырғанбыз: отыр – түбір, -ған – есімшенің жұрнағы, -быз – жіктің жалғауының көпше түрінің 1-жағы;

Әріптерін: әріп – түбір (зат есім), -тер – көптік жалғау, і – тәуелдік жалғауының 3-жағы, -н – табыс септігінің жалғауы;

Жазар: жаз – түбір (етістік), -ар – есімшенің жұрнағы.



	5.
	Тіл мәдениеті 
	Мәтінді оқып, төмендегі сұрақтарға жауап бер.
Күзде оқу басталып, жеті менен он жастың аралығындағы өңшең бірөңкей балалар бірінші класқа бардық. Бізді Иманжанов деген шашы аппақ қудай, қолы-басы тоңған адамша дірілдей қалшылдап, көзі қып-қызыл боп жасаурап отыратын қарт кісі оқытты. Бұл кісі – денсаулығының нашарлауы себепті қаладан көшіп келген мұғалім екен. Бізге күн сайын үйінен әкелген қағазды бір-бір парақтан үлестіріп беріп, әріптерді үйрете бастады.

Аян екеуміз бір партаға отырғанбыз. Бірінші күннен-ақ ол зеректігімен көзге түсті. Мұғалімнің тақтаға жазған әріптерін айна-қатесіз қағазға түсіріп, тез жаттап алып жүрді. Тіпті келе-келе күніне бір-екі әріптен ғана өткенімізге көңілі толмай:

– Барлық әріптерді тезірек неге үйретпейді екен. Шіркін, ағама хат жазар едім, – деп күңкілдейтін.

1. Мәтін қай жақта баяндалған? 
2. Мәтін қай стильде жазылған?

3. Мәтіндегі негізгі ойды екі-үш сөйлеммен жинақтап жаз.
ЖАУАБЫ:
1) Бірінші жақтан
2) Көркем әдебиет стилі
3) Оқушының өз сөзімен.


· Тапсырманың орындалу уақыты 90 минут

Оқушылардың республикалық олимпиадасына іріктеу (облыстық кезең)
ІІ  тур 

 10-сынып

   (Қазақ тілі мен әдебиеті)

      Екінші турға бірінші турға қойылатын ұпайдың кемінде жартысын (25ұпай) жинаған оқушылар қатыса алады. Екінші турға қатысушыларға қазақ тілі мен әдебиеттен 5 сұрақ қойылады.


Екінші турдың сұрақтарына берілген жауаптарды бағалау тәртібі:


Әр сұраққа қойылатын ең жоғарғы баға – 10 ұпай, бағалау мынадай критерийлерге негізделеді:


9-10 ұпай – жауабы ерекше, жауап барысында мектеп бағдарламасынан тыс мәліметтер мен деректерді келтіре отырып, терең білім алғанын байқатады;


7-8 ұпай – сұраққа толық жауап беріледі, кейбір қосымша мәліметтер келтіре білді;


5-6 ұпай – жауап барынша толық болмады, терминдерді түсіндіруде, анықтамалар мен ережелерді айтуда, сөйлем талдауда кейбір қателер кездесті;


3-4 ұпай – жауабы толық емес, дөрекі қателер кетті;


1-2 ұпай – сұраққа жауаптың қатысы жоқ, нақты емес.

      Екінші турдан оқушының жинайтын ең жоғарғы ұпайы – 50. Олимпиаданың екі турынан да жоғары ұпай  ала білген оқушының 100 ұпай жинауға мүмкіндігі бар.

	№
	Пән атауы
	Мазмұны

	1
	Қазақ әдебиеті
	Көп елді күтінбеген қырды, жойды,
Ханды өлтіріп, қаласын тартып алды.
Жазасыз жақын жердің бәрін шапты,
Дарияның суындай қандар ақты.
Үзінді кімнің өлеңінен келтірілген? Бұл туындыда не туралы айтылатынын қысқаша баяндап беріңіз. 
ЖАУАБЫ:

Бұл үзінді Абай Құнанбайұлының «Ескендір» деген поэмасынан алынған. 
Тақырыбы – Шығыста Ескендір, орыс пен Европа елдерінің атауынша Александр Македонский туралы аңызды өмір шындығына жақындатып өзінше толғаған.

3. Жанр түрі – поэма (дастан)

4. Негізгі идеясы – ізгілік пен бейбітшілікті, ғылым мен білімді, яғни рухани биіктікті дәріптеу. Зұлымдық пен қатыгездікті, мансапқорлықты әшкерелеу.

5. Шумақ саны – 42

6. Тармақ саны – 168

7. Буын саны – 3 бунақты

8. Ұйқас түрі – қара өлең ұйқасы (ааба)

9. Шығарманың композициялық құрылысы:

9. 1. Сюжеттің басталуы. Филипп патша қайтыс болған соң Ескендірдің таққа отыруы. Әскер жиып көрші елдерді жаулауы.

9. 2. Сюжеттік байланыс. Елсіз шөлге тап болуы. Өлдім - талдым дегенде мөлдір бұлаққа кездесуі.

9. 3. Шиеленісуі. Алтын қорған. «Бұл – Құдайға бастайтын қақпа» деп ашпай қоюы. Қақпаның ар жағынан алған сый.

9. 4. Шарықтау шегі. Алғаш сыйдың қу сүйек екенін біліп ашуға булығу. Аристотельдің ақылы. Таразыға түскен қу сүйек.

9. 5. Шешімі. Хакім Аристотельдің жауабы: Жеміт көз жер жүзіне тоймаса да,

Өлсе тояр көзіне құм құйылғанда.

10. Шығарма кейіпкерлері

Абай дастанында әділдік, данышпандық, жауыздықтар сөз болады. Бірақ мұндағы әділ де, данышпан да, философ та Ескендір емес, Аристотель. Дастанда екі образ бар. Бірі - Ескендір, екіншісі - Аристотель. Көлемінің шағындығына қарамастан, дастанның идеясына сәйкес, екеуі де көркем жасалған образдар.


	2.
	Қазақ әдебиеті
	Қара жерге қар жауар,

Қарды көр де, етім көр.

Қар үстіне қан тамар

Қанды көр де, бетім көр.

1. Өлеңнің бірыңғай дауыссыз дыбыстан басталуы, оның ережесін айтыңыз 

A) аллитерация

B) метанимия

C) литота

D) гипербола

E) эллипсис  
2. Өлеңде қолданылған айшықтаудың түрі  

A) шендестіру

B) метанимия

C) аллегория

D) гипербола

E) полемика  
3. Өлеңде қолданылған ұйқастың түрі
A) қара өлең

B) шалыс

C) шұбыртпалы

D) аралас

E) ерікті

ЖАУАБЫ: 1 А, 2 А, 3 С
Аллитерация (лат. allittera-дыбыстас) - дауыссыз дыбыстардың, дауыссыз дыбыстан басталатын сөздердің қайталануы арқылы әдеби тілді әдемі жеткізудің көркемдік тәсілдерінің бірі.

Шендестіру (грек. antіthesіs — қарама-қарсылық) мүлде қарама-қарсы ұғымдарды, жағдайларды, образдарды салыстыра не қарама-қарсы қоя отырып, ой мен сезімді әсерлі жеткізуге ұмтылатын стильдік, эстетикалық бейнелеу құралын көркемдік әдісінің бірі.

Шұбыртпалы ұйқас - АААА

	3.
	Қазақ тілі
	Сөйлемге синтаксистік талдау жаса.

Қолында ұршық, өзі ұршықша иірілген Күлпәштің юморлық образы арқылы жазушы қоғамда белең алып бара жатқан өтірік көлгірсу мен жағымпаз мінездің аулынан шалғайлатып, жасанды әрекеттерсіз қарапайым тірлік кешкен ауыл адамының ұлттық болмысымен жақындаса түсіруді мақсат тұтқандай. 
 ЖАУАБЫ:

Қолында ұршық, өзі ұршықша иірілген (анықтауыш) Күлпәштің (анықтауыш) юморлық (анықтауыш) образы арқылы (пысықтауыш) жазушы (бастауыш) қоғамда белең алып бара жатқан өтірік (анықтауыш) көлгірсу (толықтауыш) мен жағымпаз мінездің аулынан (толықтауыш) шалғайлатып (баяндауыш), жасанды әрекеттерсіз қарапайым тірлік кешкен (анықтауыш) ауыл адамының (анықтауыш) ұлттық болмысымен (толықтауыш) жақындаса түсіруді (толықтауыш) мақсат тұтқандай (баяндауыш).

Күрделенген жай сөйлем. Құрылымына қарай жақты, жайылма, толымды сөйлем. Айтылу мақсатына қарай хабарлы сөйлем.

Жазушы мақсат тұтқандай – қиыса байланысқан етістікті сөз тіркесі;

Жақындаса түсіруді мақсат тұтқандай – толықтауыштық қатынасқа құрылған, меңгеріле байланысқан, етістікті сөз тіркесі;

Ұлттық болмысымен жақындаса түсіруді – толықтауыштық қатынасқа құрылған, меңгеріле байланысқан, етістікті сөз тіркесі;

Жасанды әрекеттерсіз қарапайым тірлік кешкен ауыл адамы – анықтауыштық қатынасқа құрылған, қабыса байланысқан, есімді сөз тіркесі;

Ауыл адамының ұлттық болмысы – анықтауыштық қатынасқа құрылған, матаса байланысқан, есімді сөз тіркесі;

Көлгірсу мен жағымпаз мінездің аулынан шалғайлатып – толықтауыштық қатынасқа құрылған, меңгеріле байланысқан, етістікті сөз тіркесі;

Қоғамда белең алып бара жатқан өтірік көлгірсу  – анықтауыштық қатынасқа құрылған, қабыса байланысқан, есімді сөз тіркесі;

Образ арқылы шалғайлатып – пысықтауыштық қатынасқа құрылған, жанаса байланысқан, етістіті сөз тіркесі;

Юморлық образ – анықтауыштық қатынасқа құрылған, қабыса байланысқан, есімді сөз тіркесі;

Күлпаштың образы – анықтауыштық қатынасқа құрылған, матаса байланысқан, есімді сөз тіркесі;

Қолында ұршық, өзі ұршықша иірілген Күлпәш – анықтауыштық қатынасқа құрылған, қабыса байланысқан, есімді сөз тіркесі;



	4.
	Қазақ тілі
	Мәтіндегі қарамен берілген сөздер мен сөз тіркестеріне морфологиялық талдау жаса.
ЖАУАБЫ:

Еңсеріп: еңсер – түбір (етістік), -іп – көсемшенің жұрнағы;
Балаларымның ішіндегі: бала – түбір (зат есім), лар – көптік жалғау, -ым – тәуелдік жалғауының 1-жағы, ның – ілік септігінің жалғауы; іш – түбір (үстеу), -і – тәуелдік жалғауының 3-жағы, -нде – жатыс септігінің жалғауы, -гі – сын есім тудырушы жұрнақ;

Атаныпты: ата  – түбір (етістік), -н – өздік  етіс жұрнағы, -ып – көсемшенің жұрнағы, -ты – жіктік жалғауының 3-жағы;

Тәуіпшілдігі: тәуіп – түбір (зат есім), -шіл – сын есім тудырушы жұрнақ, -дік – зат есім тудырушы жұрнақ, -і – 3 жақ тәуелдік жалғауы;

Зергерлікті: зергер – түбір, -лік – сөз тудырушы жұрнақ, -ті – табыс септігінің жалғауы;

Жүріпті: жүр – түбір (етістік), -іп – көсемшенің жұрнағы, -ті – 3-жақ жіктік жалғауы;

Термелерін: терме – түбір, -лер – көптік жалғау, -і – тәуелдік жалғауының 3-жағы, -н – табыс септігінің жалғауы;

Тыңдайтын: тыңда – түбір (етістік), -йтын – есімшенің жұрнағы;
Араласуынсыз: арала – түбір, -с – ортақ етіс, -у – тұйық етістік жұрнағы, -ы – 3 жақ тәуелдік жалғауы, -н – табыс септігі жалғауы, -сыз – сөз түрлендіруші жұрнақ;

Тірісінің өзінде: тірі – түбір, -сі – тәуелдік жалғауының 3-жағы, -нің – ілік септігінің жалғауы; өз – түбір, -і – тәуелдік жалғауының 3-жағы, -нде – жатыс септігінің жалғауы.




Ағайын-туған арасындағы алыс-беріс, көші-қон мәселесі, ас-той, дау-дамай - бәрі-бәрі Момыштың араласуынсыз шешілмеген. Әлдеқалай ол жол жүріп кетсе, сапардан қайтып келгенше тірлікті соған қаратып, жолын күтіп отыратын болған. Имаш бабамның көзінің тірісінің өзінде біздің шағын ауылды - Момыш ауылы дейді екен. Шаруамыз шап-шағын еді. Біздің үйдің іші қартайған Имаш бабамнан бастап, есін енді-енді біліп келе жатқан баласына дейін жеген нанын табан ақы, маңдай терімен тапқан. Ешкімді жалдамаған, ешкімге жалданбаған.

	I. Мәтіннің тақырыбын анықта.

a) Менің әкем

b) Ұяда не көрсең, ұшқанда соны ілесің

c) Момыш ауылы

II. Мәтін қай стильде жазылған?

III.  Мәтіндегі негізгі ойды екі-үш сөйлеммен жинақтап жаз.

ЖАУАБЫ:

1) А - Менің әкем
2) Көркем әдебиет
3) Оқушының оз сөзімен жазылады.


· Тапсырманың орындалу уақыты 90 минут

Оқушылардың республикалық олимпиадасына іріктеу (облыстық кезең)
ІІ тур 

 11 - сынып

   (Қазақ тілі мен әдебиеті)

            Екінші турға бірінші турға қойылатын ұпайдың кемінде жартысын (25ұпай) жинаған оқушылар қатыса алады. Екінші турға қатысушыларға қазақ тілі мен әдебиеттен 5 сұрақ қойылады.


Екінші турдың сұрақтарына берілген жауаптарды бағалау тәртібі:


Әр сұраққа қойылатын ең жоғарғы баға – 10 ұпай, бағалау мынадай критерийлерге негізделеді:


9-10 ұпай – жауабы ерекше, жауап барысында мектеп бағдарламасынан тыс мәліметтер мен деректерді келтіре отырып, терең білім алғанын байқатады;


7-8 ұпай – сұраққа толық жауап беріледі, кейбір қосымша мәліметтер келтіре білді;


5-6 ұпай – жауап барынша толық болмады, терминдерді түсіндіруде, анықтамалар мен ережелерді айтуда, сөйлем талдауда кейбір қателер кездесті;


3-4 ұпай – жауабы толық емес, дөрекі қателер кетті;


1-2 ұпай – сұраққа жауаптың қатысы жоқ, нақты емес.

      Екінші турдан оқушының жинайтын ең жоғарғы ұпайы – 50. Олимпиаданың екі турынан да жоғары ұпай  ала білген оқушының 100 ұпай жинауға мүмкіндігі бар.

	№
	Пән атауы
	Мазмұны

	1
	Қазақ әдебиеті
	Менің үшін

Дүниенің дидары бұзылады.

Аяймын мен анасыз,

Атасызды.

Аяймын мен құлынсыз,

Ботасызды. 

Үзінді қай ақынның өлеңінен алынған. Бұл туындыда не туралы айтылатынын қысқаша баяндап беріңіз?
ЖАУАБЫ:

Бұл үзінді Қ. Мырза – Әлінің «Қызыл кітап» поэмасынынан алынған. Автор табиғатты қорғауды тек ел аумағында ғана емес, бүкіл ғаламшараралық мәселе ретінде қарастырып, оқырманды Америкаға да, Африкаға да,  Еуропаға да апарады, бір кездерде мұнда адам саудасы болғанын да айтады.

Кейбір халықтың жойылып кеткенінен шошынады. Қандай да болсын, зорлық-зомбылықтан бас тарту қажеттігін түсіндіреді. Бір кезде елімізде мекендеген аңдарды түгендейді, соларды жоқтайды.

	2.
	Қазақ әдебиеті
	Ой, залым-ай, Жүзіқара залым-ай,
Мұнша залым екеніңді қалай келгем танымай!
Бұдан өткен зор қасірет болар ма
Бұдан өткен зор қасірет болар ма! («Нарынқұм зауалы»).

1. Өлеңде арнаудың қай түрі қолданылған, оның ережесін айтыңыз 

A) зарлай

B) сұрай

C) риторикалық

D) жарлай

E)  символ  
2. Өлеңде қолданылған ұйқастың түрі және оның жасалу формасы жайлы айтыңыз
A) егіз

B) шалыс

C) шұбыртпалы

D) аралас

E) ерікті
ЖАУАБЫ: 1А, 2А
Зарлай арнау — Арнау өлеңнің ең көне түрі. Мұнда халық басына түскен қиын кезең, немесе жеке адамның басына түскен қиындық, тағдыр тәлкегінің азабы ерекше ашылып көрсетіледі.

Егіз ұйқас - ААББ

	3.
	Қазақ тілі
	 Сөйлемге синтаксистік талдау жаса.
Ар-ұят, намыс, кек – бәрі ортақ болған соң, әскер достығы терең бір мағына табады.

ЖАУАБЫ:

Ар-ұят, намыс, кек (бастауыш) – бәрі (бастауыш) ортақ болған соң (баяндауыш), әскер достығы (бастауыш) терең бір мағына табады (баяндауыш).

Екі компоненттен құралған cебеп бағыныңқылы сабақтас құрмалас сөйлем. Айтылу мақсатына қарай хабарлы сөйлем. 

Ар-ұят, намыс, кек – бәрі ортақ болған соң – қиыса байланысқан етістікті сөз тіркесі;

Әскер достығы мағына табады – қиыса байланысқан етістікті сөз тіркесі;

Терең бір мағына – анықтауыштық қатынасқа құрылған, қабыса байланысқан, есімді сөз тіркесі.


	4.
	Қазақ тілі
	Мәтінде қарамен берілген сөздер мен сөз тіркестеріне морфологиялық талдау жаса.
ЖАУАБЫ:

Арланып: ар – түбір, -лан – етістік тудырушы жұрнақ, -ып – көсемшенің жұрнағы;

Күйімен: күй – түбір, -і – тәуелдік жалғауының 3-жағы, -мен – көмектес септігінің жалғауы;
Сілтеген: сілте – түбір, -ген – есімшенің жұрнақ;
Ылақпай: ылақ – түбір, -па – болымсыз етістік жұрнағы, -й – көсемше жұрнағы;

Екенін: е – түбірі, -кен – есімше жұрнағы, -і – 3 жақ тәуелдік жалғауы, -н – табыс септігі жалғауы;

Болғандықтан: бол –түбір, -ған – есімше жұрнағы, -дық – сөз тудырушы жұрнақ, -тан – шығыс септігінің жалғауы;
Сыншылығы: сын – түбір, -шы – сөз тудырушы жұрнақ, -лық – сөз тудырушы жұрнақ, ы – тәуелдік жалғауының 3-жағы;

Жарайтындығын: жара – түбір, -йтын – есімшенің жұрнағы, -дық – сөз тудырушы жұрнақ, -ы – тәуелдік жалғауының 3-жағы, -н – табыс септігінің жалғауы;

Қойылмағандық: қой – түбір, -ыл – ырықсыз етіс жұрнағы, -ма – болымсыз етіс жұрнағы, -ған – есімше жұрнағы, -дық – сөз тудырушы жұрнақ;

Жатырқайды: жатырқа – түбір, -й – көсемше жұрнағы, ды- жіктік жалғауының 3-жағы.



	5.
	Тіл мәдениеті 
	Мәтінді оқып, төмендегі сұрақтарға жауап бер.

Абай жас күнінде күлкі үшін қалжың өлеңдер, қыздарға өлеңдер жазған, есейген соң арланып, тастаған Михаэлис пен Гроссқа кез болмаса, сол күйімен кетер еді. Қандай үлгілі, қандай мағыналы, қандай терең сөздер жерге көмілер еді?! Абай сөздері- қазаққа зор бақ. Бетін түзеп, жөндегісі келген  кісілерге де, сілтеген жолды ылақпай тұп-тура тапты, адамға да қазақ балалары талай алғыс берер. Орыс адамдарымен танысып, өлең орны қайда екенін білгеннен кейін, Абай өлеңге басқа көзбен қарап, басқа құрметпен, көзқараспен күтіп алып, тор түгіл, тақтан орын берген. Бірақ сөзден өлеңнің таққа мінгендей артықшылығы қанша оны да көрсетіп, айтып қойған. Айтушы мен тындаушы көбі надан болғандықтан, өлең болып айтылып, жүргендердің көбі өлең емес екендігі, өлең жаман болса да, келістіріп жазушылары ішінде бірен-сараң екендігі, жұрт мағыналы, маңызды, терең мағына жоқ, маңыз жоқ, желдей гулеп, құлаққа ұнамсыз тиіп өте шығатын жеңіл сөздерді тындауға құмар Абайдың өлең жайын жазған сөздерінде көрсетілген.

Сонымен  Абайдың сыншылығы, өлең жақсы болуға неден екендігігін білетіні де көрініп тұр. Сөз жазатын адам әрі жазушы, әрі сыншы боларға керек. Сөздің шырайлы, ажарлы болуына ойдың шеберлігі керек; ұнамды, орынды, дәмді болуына сыншылық керек; мағыналы, маңызды болуына білім керек. Абайда осы үшеуі де болған. Бұлардың үстіне, Абай көсем, үлгі шығарып, өнеге жайғыш болған. Абайда өлең сөздің неше түрлі үлгісі, өрнегі табылады. Ол өрнектерді ойдан шығармай, орыстан алса да, орыс өлеңдерінің өрнектері қазақ тіліне жарайтындығын бастап көрсеткені де зор көсемдік. Абай өлең жақсы болуға керек шарттардың бәрін білген. Сондықтан өлеңі қай тарапынан да болса толық. Жалғыз-ақ міні бар. Ол мін - өлең бунақтары тексеріліп орнына қойылмағандық. Оның оқығанда я әнге салып айтқанда кемшілігі зор болады. Дауыстың ағынын бұзып, өлеңнің ажарын кетіреді, мысалы, төселіп, желіп келе жатып шоқытып кеткен сияқты, тайпалып жорғалап келе жатып текіректеп кеткен сияқты. Бұл кемшілікті түзетуге болады. Өлеңнің үш буынды бунақтары мен төрт буынды бунақтары алмасып кеткен жерлерін алып, өз орындарына қойса, түзеледі. Мұнан басқа Абай өлеңдерінде мін бар деп өз басым айта алмаймын. Кейбіреулердің айтатын «ауырлығы бар» деген сөздер, ол өлеңнің қисынын келтіре алмағаннан емес, өрнегінің жаңалығынан, қазақ өлеңдерінің дағдылы түрінен басқарақ болған соң, оқушылар жаттыққанша жатырқайды. Сонан ғана ауыр сияқты көрінеді.

1) Асты сызылған сөздерді синониммен алмастыр.

2) Мәтін қай стильге жатады?
3) «Сөз жазатын адам әрі жазушы, әрі сыншы боларға керек» деген  ойды үш сөйлеммен қорытындыла.
ЖАУАБЫ:

1) Синонимдер:
· арланып – намыстанып, ұялып;
· жерге көмілер еді – жоқ боп кетер еді, жойлып кете еді, із-түссіз жоғалар еді;

· жеңіл сөздерді – мағынасыз сөздерді;
· өнеге жайғыш – ғибрат, тәлім беру;

· дағдылы – үйреншікті, қалыпты.
2) Көркем әдебиет
3) Оқушының өз сөзімен 



· Тапсырманың орындалу уақыты 90 минут
